
Rezime/Abstract

U predmetnom završnom magistarskom radu pod naslovom „Javno-privatno partnerstvo kao instrument razvoja lokalne
komunalne infrastrukture u Bosni i Hercegovini“ polazi se od značaja finansiranja novim (savremenim) instrumentima
finansiranja lokalne infrastrukture čija je izgradnja ili rekonstrukcija uglavnom zavisila od tradicionalnih izvora finansiranja
odnosno kapacitetom budžeta. Bosna i Hercegovina danas kao zemlja na trazicijskom putu, na putu evropskih integracija
ima veliku potrebu za unapređenjem lokalne komunalne infrastrukture, čime bi se unaprijedile lokalne usluge i kvalitet
življenja njenih građana. Budžet kao tradicionalni izvor finansiranja u nekim manjim i ruralnim sredinama dovoljan je samo
za pokriće operativnih troškova te zbog toga finansiranje razvojnih projekata od lokalnog značaja ostaju neriješeni duži niz
godina. Javno-privatno partnerstvo je u svijetu već odavno poznat kao efikasan finansijski instrument, naročito u visoko
razvijenim zemljama čijim iskustvima Bosna i Heregovina pokušava se približiti a u ovom radu date su neke od mogućih
izvedbenih klasifikacija u ekonomsko-pravnoj nauci i zakonodavstvu Bosne i Hercegovine. U radu su predstavljeni uspješni
modeli javno-privatno partnerstva u svijetu, zakonski okviri i primjeri javno-privatnog partnerstva u Bosni i Hercegovini.
Rad počinje pregledom ranijih istraživanja, koji podrazumjeva pregled savremene literature iz oblasti regionalnog i užeg
lokalnog razvoja, upoznavanje sa opštim pojmovima i vrstama ovakvog oblika finansiranja. Nakon toga predstavljen je
teoriski okvir istraživanja u kome je izvršen pregled osnovnih karakteristika lokalnog i regionalnog razvoja te
determinirajućih faktora koji opredjeljuju dinamiku i pravce razvoja na lokalno-regionalnom nivou gdje je prikazana i
klasifikacija izvedbenih oblika javno-privatnog partnerstva u teoriji i legislativi u Bosni i Hercegovini. U posljednjem dijelu
rada je izvršeno anketno ispitivanje i obrađeni su primjeri, te na osnovu toga su interpretirani rezultati i data završna riječ.
Uz to, ocijenjeno je trenutno stanje javno-privatnog partnerstva u Bosni i Hercegovini i prikazani su pravci djelovanja u
budućnosti.

